
FRANCHAYZING ASOSIDA FAOLIYAT
YURITUVCHI KORXONALAR MAHSULOTLARINI
XALQARO BOZORDA ILGARI SURISHDA
MERCHANDAYZING DIZAYNI VA VIZUAL
MARKETING YONDASHUVLARINING
SAMARADORLIGINI BAHOLASH

Xodjayev Anvar Rasulovich

igtisodiyot kafedrasi dotsenti, i.f.f.d (PhD)

ORCID: 0000-0001-8662-759X

Annotatsiya. Mazkur maqolada franchayzing asosida faoliyat yurituvchi korxonalar mahsulotlarini xalgaro bozorlarda
ilgari surishda merchandayzing dizayni va vizual marketing yondashuvlarining samaradorligi ilmiy jihatdan tahlil gilingan.
Tadgiqot davomida xalqaro ko‘rgazmalar va marketing tadbirlarida brendni samarali tagdim etishning asosiy omillari,
jumladan vizual identifikatsiya, interaktiv texnologiyalar, stend dizayni hamda xodimlarning kommunikativ kompetensiyalari
chuqur o‘rganilgan.

Tadgiqotda Delphi va AHP usullari asosida ekspert baholari tahlil qilinib, merchandayzing elementlarining ustuvorlik
darajalari aniglangan. Olingan natijalar vizual marketing vositalarini tizimli qo‘llash brend taniluvchanligini oshirish,
mijozlar e'tiborini jalb gilish hamda xalgaro bozordagi ragobatbardoshlikni kuchaytiishda muhim ahamiyatga ega
ekanligini ko‘rsatdi.

Tadqgiqot yakunida franchayzing korxonalari uchun xalgaro marketing samaradorligini oshirishga qaratilgan strategik
tavsiyalar ishlab chiqildi.

Kalit so‘zlar: franchayzing, merchandayzing, vizual marketing, brend identifikatsiyasi, xalqaro bozor, stend dizayni,
interaktiv texnologiyalar, Delphi usuli, AHP tahlili, marketing strategiyasi.

Abstract. This article scientifically examines the effectiveness of merchandising design and visual marketing approaches
in promoting the products of franchise-based enterprises in international markets. The study analyzes the key factors
influencing effective brand presentation at international exhibitions and marketing events, including visual identification,
interactive technologies, exhibition stand design, and staff communication competencies.

Expert evaluations were analyzed using Delphi and AHP methods to determine the priority levels of merchandising
elements and their impact on marketing effectiveness. The findings indicate that the systematic application of visual
marketing tools significantly enhances brand recognition, attracts customer attention, and strengthens competitiveness
in global markets.

Based on the results, strategic recommendations were developed for franchise enterprises to improve the effectiveness
of their international marketing performance.

Key words: franchising, merchandising, visual marketing, brand identification, international market, exhibition stand
design, interactive technologies, Delphi method, AHP analysis, marketing strategy.

AHHOTauus. B pgaHHOM cTaTbe Hay4yHO OOOocHOBaHa 3((PEKTUBHOCTb Au3alHa MepyaHdan3viHra M BU3yarnbHbIX
MapKETUHIOBbIX MOAX0A0B NPU NPOABWKEHUN NPOAYKLMUW NPeanpUATUiA, yHKLMOHUPYHOLLMX HA OCHOBE (hpaH4an3unHra,
Ha MexayHapoaHbiX pbiHKax. B xoge wccnepoBaHus NpoaHanu3npoBaHbl KhtouveBble akTopbl 3hHEKTUBHOIO
npeacraeneHvs b6peHaa Ha MeXayHapoAHbIX BbICTABKaX W MapKETUHIOBbIX MEPOMNPUSATUSAX, BKIOYas BU3yanbHYH
NOEHTUMUKAUNID, UHTEPAKTUBHBIE TEXHOMOMMMW, AW3aiiH BbICTABOYHbIX CTEHAOB M KOMMYHUKaTMBHbIE KOMMETEHLN
nepcoHana.

Ha ocHoBe metopoB Delphi 1 AHP npoBefneH aHann3 SKCMEepTHbIX OLEHOK, B pesyrbrate KOTOpPOro onpeaerieHbl
NMPUOPUTETHbLIE 3NEMEHTbI MepYaHAan3nHra n Ux BAvsHWE Ha 3PEKTUBHOCTL NpoaBwKeHusa G6peHaa. onyyYeHHble
pesynbTaTtbl MoKasanu, 4YTO CUCTEMHOE MWCMOMb30BaHWE WHCTPYMEHTOB BM3yarbHOTO MAapKeTUHra CcrnocobcTByeT
MOBBILLIEHVIO Y3HABaeMOCTU OpeHpa, MPUBEYEHNIO BHUMAHUS KIMEHTOB U YCWUMEHWIO KOHKYPEHTOCMOCOOHOCTU Ha
MeXOYHapOLAHOM PbIHKE.

Mo wtoram wccrnenoBaHusi pa3paboTaHbl CTpaTerMyeckne pekoMeHgaumn Anst paHyan3vHIoBbIX MNPEANPUSTUR,
HanpaeneHHble Ha NOBbILLEHNE 3PHEKTUBHOCTU UX MEXAYHAPOOHON MapKETUHIOBOW AEATENBHOCTY.

KnioyeBble crioBa: dopaH4yam3uHr, MepvyaHaan3viHI, BU3yarbHbI MapKeTUHI, WAEHTUYHOCTL OpeHaa, MexayHapoOHbIn
PbIHOK, AN3alH CTEHAA, MHTEePaKTUBHbIE TexHoMornn, metog Delphi, aHanns AHP, mapkeTuHroBas ctparerus.

KIRISH

Bugungi globallashuv va ragamli transformatsiya sharoitida mahsulot va xizmatlarni xalgaro bozorlarda
muvaffaqiyatli tagdim etish masalasi har gachongidan ham dolzarb ahamiyat kasb etmoqda. Aynigsa,
franchayzing modeli asosida faoliyat yuritayotgan korxonalar uchun bu jarayon nafaqat savdo va foyda bilan
bog'liq iqtisodiy faoliyat, balki brendni global miqyosda tanitish, ishonchli hamkorlar bazasini shakllantirish
hamda xalgaro marketing raqobatida barqgaror o'rin egallash vositasiga aylanmoqda.

Franchayzing tizimi o'’z mohiyatiga ko‘ra standartlashtiriigan mahsulotlar, xizmatlar va xizmat ko‘rsatish
sifati orgali iste’molchi ongida aniq brend tasvirini shakllantirishga garatilgan bo'lib, ushbu jarayonni samarali
tashkil etishda merchandayzing tamoyillari va zamonaviy vizual marketing yondashuvlari hal giluvchi ahamiyat
kasb etadi. Shu nuqtai nazardan, xalgaro bozorga chigayotgan franchayzing korxonalari uchun mahsulot va
xizmatlarni ganday ko‘rinishda, ganday dizayn elementlari va psixologik ta’sir vositalari orgali tagdim etish
masalasi strategik jihatdan muhim hisoblanadi.

Zamonaviy marketing konsepsiyalariga ko‘ra, mahsulotni ishlab chigish va uni iste’molchiga yetkazish
o‘rtasidagi eng muhim bosqichlardan biri bu tagdimot (presentation) jarayonidir. Taqdimot iste’molchining
e’tiborini jalb etish, mahsulotga nisbatan ijobiy taassurot shakllantiish hamda xarid qilish motivatsiyasini
kuchaytirishning muhim vositasi hisoblanadi. Aynigsa, xalgaro ko‘rgazmalar, brend festivallari, distribyutorlar
bilan uchrashuvlar va eksport forumlari kabi tadbirlarda tagdimot omili kompaniya imijini shakllantiruvchi asosiy
elementga aylanadi. Shu sababli, brendlar o'’z mahsulotlarini taqdim etishda har bir detalga, jumladan stend
dizayni, vitrinalar, ranglar uyg‘unligi, yoritish tizimi, brend logotipi va uning joylashuvi, xodimlarning tashqi
ko'rinishi, kommunikativ madaniyati hamda umumiy brend muhitini yaratish masalalariga alohida e’tibor
garatmoqgda. Bunday jarayonlarda merchandayzing konsepsiyasi va vizual marketing texnologiyalari asosiy
vosita sifatida namoyon bo‘ladi.

Merchandayzing mahsulotni optimal tarzda joylashtirish, iste’molchini xarid gilishga undash va brendni
esda qolarli qgilish magsadida marketing va dizayn vositalarining kompleks qo‘llanilishidir. Vizual marketing
esa insonning ko‘rish, idrok etish va hissiy gabul gilish jarayonlariga ta’sir etuvchi vizual elementlar — ranglar,
grafik belgilar, interaktiv displeylar, raqamli texnologiyalar va boshga kommunikatsiya vositalari orqali amalga
oshiriladi. Franchayzing modeli doirasida ushbu ikki tushuncha o‘zaro uzviy bog‘liq bo'lib, brendning yagona
giyofasini saqlash, turli bozorlarda bir xil brend taassurotini yaratish hamda iste’molchi ongida barqaror brend
identifikatsiyasini shakllantirishda muhim rol o‘ynaydi [1].

Franchayzing modeli bu borada muhim afzalliklarga ega. Chunki franchayzing asosida faoliyat yurituvchi
korxonalar xalgaro brend standartlariga asoslangan marketing siyosati, merchandayzing strategiyasi va dizayn
talablariga ega bo‘ladi. Bu esailg‘or tajribalarni o'zlashtirish imkoniyatini kengaytiradi. Shu bilan birga, amaliyotda
ushbu imkoniyatlardan to‘liq va samarali foydalaniimayotgan holatlar ham uchramoqda. Jumladan, xalgaro
ko‘rgazmalarda stend dizaynining oddiy va vizual jihatdan yetarli darajada jozibador emasligi, logotiplarning
yetarli darajada yoritiimaganligi, ragamli prezentatsiya vositalarining mavjud emasligi, reklama materiallarining
cheklanganligi kabi holatlar kuzatiimogda. Bu esa franchayzing korxonalarining xalgaro bozordagi marketing
samaradorligiga salbiy ta’sir ko‘rsatishi mumkin. Shu sababli, ilmiy asoslangan merchandayzing va vizual
marketing strategiyalarini ishlab chigish zarurati ortib bormogda.

@ https://yashil-iqtisodiyot-taraqqiyot.uz




2026-yil, yanvar. Ne 1-son. YASHIL IQTISODIYOT VA TARAQQIYOT fi\l/i'

Xalgaro tajriba shuni ko‘rsatadiki, dunyoning yetakchi franchayzing brendlari, jumladan McDonald’s,
Starbucks, Zara, IKEA, L'Oréal, Hilton va boshga kompaniyalar vizual marketing va merchandayzing
strategiyalariga alohida e’tibor garatadi. Ushbu kompaniyalar mahsulotni sotish bilan bir qatorda, iste’molchilar
uchun ijobiy brend tajribasini shakllantirishga intiladi. Ranglar uyg‘unligi, yoritish tizimi, interaktiv texnologiyalar,
professional savdo xodimlarivainnovatsiondizayn elementlariorqaliiste’molchilar bilan samaralikommunikatsiya
o‘rnatiladi. Bunday yondashuvlar savdo hajmini oshirish bilan bir gatorda, brendga nisbatan ishonch, sadogat
va ijobiy imijni shakllantirishga xizmat qiladi.

O‘zbekistonda franchayzing bozori rivojlanish bosqichida bo‘lishiga qaramay, xalqaro tajribalarni o‘rganish
va milliy sharoitga moslashtirish orgali ushbu sohada yuqori natijalarga erishish mumkin. Buning uchun
merchandayzing va vizual marketing strategiyalarini ilmiy asosda ishlab chiqish, dizayn va marketing sohalarida
malakali mutaxassislarni tayyorlash, franchayzing korxonalarini xalgaro ko‘rgazmalarda faol ishtirok etishga
rag‘batlantirish, shuningdek, davlat tomonidan grant va subsidiyalar orqali go‘llab-quvvatlash muhim ahamiyat
kasb etadi.

MAVZUGA OID ADABIYOTLAR SHARHI

Franchayzing modeli asosida faoliyat yurituvchi korxonalar tomonidan mahsulot va xizmatlarni xalgaro
bozorlarda samarali ilgari surish masalasi marketing nazariyasi va amaliyotida keng o‘rganilgan yo‘nalishlardan
biri hisoblanadi. Aynigsa, merchandayzing dizayni va vizual marketing yondashuvlari ushbu jarayonning muhim
tarkibiy gismi sifatida ko‘plab ilmiy tadgiqotlarning markazida turadi. Bunda marketingning klassik nazariyalari,
zamonaviy vizual kommunikatsiya konsepsiyalari, brend menejmenti hamda iste’molchi xulg-atvori psixologiyasi
o‘zaro integratsiyalashgan holda o‘rganiladi.

Marketing nazariyasining asoschilaridan biri hisoblangan Philip Kotler o‘zining “Marketing Management”
asarida iste’'molchi ongida mahsulotga nisbatan ijobiy munosabatni shakllantirish marketing faoliyatining
asosiy maqgsadi ekanini ta’kidlaydi. Uning fikriga ko‘ra, marketing fagat mahsulotni ishlab chigish va sotish bilan
cheklanmaydi, balki brendning umumiy giyofasini yaratish jarayonini ham o'z ichiga oladi. Xususan, brend
estetikasi, logotip dizayni, vizual elementlar, ko‘rgazma taqdimoti, xizmat sifati va xodimlarning kommunikativ
madaniyati iste’molchi tomonidan brendni qabul qilish darajasiga bevosita ta’sir ko‘rsatadi. Ushbu yondashuv
franchayzing korxonalarida merchandayzing dizaynining strategik ahamiyatga ega ekanini asoslab beradi.

Brend giymatini shakllantirish nazariyasiga muhim hissa qo‘shgan olimlardan biri David Aaker hisoblanadi.
Uning tomonidan ishlab chigilgan “Brand Equity Model’ga ko‘ra, brend giymati vizual taniluvchanlik, brend
assotsiatsiyasi va brendga sadoqat kabi asosiy komponentlardan tashkil topadi. Aakerning ta’kidlashicha,
mahsulotning vizual taqdimoti iste’molchi tomonidan tezkor gabul gilinadi va uning keyingi xarid qarorlariga
sezilarli darajada ta’sir ko‘rsatadi. Shu sababli, franchayzing tizimida brend identifikatsiyasini kuchaytirish
mahsulotlarni xalqaro bozorlarda muvaffaqiyatli ilgari surishning muhim omillaridan biri hisoblanadi [7].

Iste’'molchi xatti-harakatlarini o‘rganish sohasida muhim ilmiy ishlardan biri Paco Underhill tomonidan
amalga oshirilgan. Uning “Why We Buy: The Science of Shopping” asarida iste’molchilarning xarid qilish
jarayonidagi xulg-atvori va unga ta’sir etuvchi omillar batafsil tahlil gilingan. Muallifning fikriga ko'ra,
mahsulot joylashuvi, stend dizayni, yoritish tizimi, ranglar uyg‘unligi hamda savdo xodimlarining xulg-atvori
iste’molchilarning xarid qilish qarorlariga sezilarli darajada ta’sir ko‘rsatadi. Ayniqgsa, xalqaro ko‘rgazmalarda
merchandayzing dizaynining tashrif buyuruvchilarning e’tiborini jalb giluvchi tarzda tashkil etilishi mijozlarning
brend bilan qizigishi va xarid gilish ehtimolini oshiradi.

Brend menejmenti sohasidagi yana bir muhim ilmiy yondashuv Rita Clifton tomonidan ishlab chigilgan.
Uning “Brands and Branding” asarida brendni boshgarish kompaniyaning umumiy strategiyasining ajralmas
gismi sifatida qaraladi. Muallifning ta’kidlashicha, franchayzing tizimida brendning yagona identifikatsiyasini
saqglash muhim hisoblanadi. Shu sababli, barcha franchayzing filiallarida, jumladan xalgaro ko‘rgazmalarda
ham merchandayzing dizayni brend standartlariga mos ravishda tashkil etilishi zarur. Shu bilan birga, dizayn
elementlarini ishlab chigishda mahalliy bozor xususiyatlari va iste’molchilarning madaniy jihatlarini ham
hisobga olish lozim. Cliftonning fikriga ko‘ra, dizayn nafaqat estetik element, balki kompaniyaning qadriyatlari
va strategik magsadlarini ifodalovchi muhim kommunikatsiya vositasi hisoblanadi [2].

Vizual marketing va iste’molchi tajribasiga asoslangan marketing konsepsiyasini rivojlantirishda Schmitt
tomonidan ilgari surilgan “Experiential Marketing” nazariyasi alohida ahamiyatga ega. Ushbu yondashuvga
ko‘ra, zamonaviy iste’'molchilar faqat mahsulotni emas, balki mahsulot bilan bog‘lig bo‘lgan umumiy tajribani
gadrlaydi. Shu sababli, mahsulot taqdimoti jarayonida interaktiv elementlar, vizual effektlar va innovatsion
dizayn vositalaridan foydalanish iste’molchilarning brendga bo‘lgan qizigishini oshiradi hamda ularning brend
bilan hissiy bog‘lanishini kuchaytiradi. Bu esa merchandayzing dizaynining marketing strategiyasidagi muhim
rolini tasdiglaydi.

Franchayzing tizimining xalqaro rivojlanishiga oid ilmiy tadqigotlarda ham merchandayzing va vizual
marketingning ahamiyati alohida ta’kidlangan. Jumladan, Alon va McKee tomonidan olib borilgan tadgigotlarda
franchayzing tizimining xalgaro bozorlarda muvaffaqiyatli rivojlanishi uchun brend imijini izchil saglash, vizual
marketing strategiyalarini qo‘llash hamda merchandayzing elementlarini mahalliy bozor xususiyatlariga
moslashtirish zarurligi gayd etilgan. Mualliflarning fikriga ko‘ra, franchayzing korxonalarining xalgaro bozorlardagi
ragobatbardoshligi ko‘p jihatdan ularning marketing va dizayn strategiyalarining samaradorligiga bog‘liq [6].

Yugqorida tahlil gilingan ilmiy manbalar franchayzing asosida faoliyat yurituvchi korxonalar uchun mahsulot
va xizmatlarni xalqaro bozorlarda samarali ilgari surish jarayoni kompleks marketing yondashuvlarini talab
qgilishini ko‘rsatadi. Xususan, merchandayzing dizayni va vizual marketing vositalari brend taniluvchanligini
oshirish, iste’molchilarning e’tiborini jalb qgilish hamda ularning xarid qilish garorlariga ta’sir ko‘rsatishda muhim
ahamiyat kasb etadi. Ushbu nazariy yondashuvlar tadqgigotning metodologik asosini tashkil etib, franchayzing
korxonalarida merchandayzing va vizual marketing samaradorligini baholash hamda amaliy tavsiyalar ishlab
chigish uchun ilmiy asos bo'lib xizmat qgiladi.

TADQIQOT METODOLOGIYASI

Mazkur tadgiqotda franchayzing asosida faoliyat yurituvchi korxonalar mahsulotlarini xalgaro bozorlarda
ilgari surishda merchandayzing dizayni va vizual marketing yondashuvlarining samaradorligini baholash uchun
tizimli va kompleks yondashuv qo'llanildi. Tadgiqot jarayonida ilmiy adabiyotlarni tahlil gilish, tagqoslash va
umumlashtirish kabi nazariy usullardan foydalanildi.

Empirik tadqiqot doirasida merchandayzing elementlarining ustuvorlik darajasini aniglash maqgsadida
Delphi usuli asosida ekspert baholari yig‘ildi hamda ularning nisbiy ahamiyati Analitik lerarxiya Jarayoni (AHP)
yordamida baholandi. Olingan natijalar asosida franchayzing korxonalarida vizual marketing vositalarining
marketing samaradorligiga ta’siri tahlil qilindi va ilmiy asoslangan xulosalar ishlab chiqildi.

TAHLIL VA NATIJALAR

limiy tadqigotlarda murakkab va ko‘p komponentli tizimlar samaradorligini aniglashda, aynigsa to‘g‘ridan-
to‘g'ri statistik ko‘rsatkichlar mavjud bo‘Imagan holatlarda, tajribali mutaxassislar fikriga asoslangan ekspert
baholash usullaridan foydalanish yugori ishonchlilikka ega natijalarni olish imkonini beradi. Shu nugtai nazardan,
bunday vazifalarni hal etishda Delphi usuli keng qo‘llaniladi. Delphi usuli — bu murakkab muammolar yuzasidan
ekspertlarning strukturalashtiriigan va bosgichma-bosgich fikr almashinuvi asosida kelishilgan va obyektiv
garorlar gabul gilishga xizmat qiluvchi ilmiy yondashuv hisoblanadi. Mazkur metod oz nomini 1950-yillarda
RAND korporatsiyasi tomonidan amalga oshirilgan Delphi loyihasidan olgan bo‘lib, bugungi kunda igtisodiyot,
marketing, sotsiologiya, axborot texnologiyalari, tibbiyot hamda strategik boshgaruv kabi ko‘plab ilmiy sohalarda
keng go'llanilmoqgda [3].

Mazkur tadqiqot doirasida Delphi usuli yordamida franchayzing asosida faoliyat yurituvchi korxonalarning
xalgaro bozorlarda mahsulot va xizmatlarni tagdim etish samaradorligiga ta’sir etuvchi merchandayzing dizayni
va vizual marketing omillari bo‘yicha ekspert fikrlari yig‘ildi va tizimli ravishda tahlil gilindi. Ushbu metodning
tanlanishi vizual marketing samaradorligining ko‘p jihatdan subyektiv omillar bilan bog'ligligi bilan izohlanadi.
Jumladan, dizaynning jozibadorligi, ranglar uyg‘unligi, brend identifikatsiyasi darajasi, interaktiv texnologiyalar
go‘llanilishi hamda stend xodimlarining kommunikativ kompetensiyalari kabi omillarni baholashda amaliy
tajribaga ega ekspertlarning fikri muhim ahamiyat kasb etadi.

Delphi usulining asosiy ustunligi shundan iboratki, u ekspertlar o‘rtasidagi bevosita alogani cheklagan
holda, har bir ishtirokchining mustagqil fikr bildirishini ta’minlaydi. Har bir bosgich yakunida ekspertlarga
umumlashtirilgan natijalar taqdim etilib, ularga o'z baholarini gayta ko‘rib chigish imkoniyati beriladi. Ushbu
jarayon “fikrlarning konvergentsiyasi” tamoyiliga asoslanadi va natijada ekspert baholarining muvofiglashtirilgan
hamda statistik jihatdan ishonchli yakuniy natijasi shakllantiriladi [8].

Tahlil natijalari shuni ko‘rsatdiki, franchayzing korxonalarining xalgaro ko‘rgazmalardagi muvaffaqiyati
ko'p jihatdan vizual identifikatsiya elementlarining samarali go‘llanilishiga bog‘liq. Xususan, logotip, ranglar
uyg‘unligi, shriftlar va umumiy dizayn uslubi brendning taniluvchanligini oshirishda muhim rol o'ynaydi. Tadgigot
natijalariga ko‘ra, ko‘rgazmalarda tashrif buyuruvchilar har bir stend oldida o‘rtacha 8—10 soniya vaqt sarflaydi
va aynan shu qgisga vagqt ichida vizual obraz mijozda dastlabki taassurotni shakllantiradi. Shu sababli, stend
dizayni brendning “vizual vakili” sifatida muhim strategik funksiyani bajaradi.

Tadgigotning navbatdagi muhim natijasi interaktiv texnologiyalardan foydalanish samaradorligi bilan bog'lig.
Jumladan, QR kodlar, ragamli displeylar, videotagdimotlar hamda AR/VR texnologiyalari asosida yaratilgan
interaktiv elementlar tashrif buyuruvchilarning e’tiborini jalb gilish bilan birga, mahsulot hagida kengroq va
chuqurrog ma’lumot olish imkonini yaratadi. Natijada mijozlarning brend bilan o‘zaro alogasi mustahkamlanadi
va ularning xarid qilish ehtimoli ortadi [5].

Bundan tashgari, stend xodimlarining kommunikatsion kompetensiyalari ham muhim omil sifatida
aniglangan. Tadgiqot natijalariga ko‘ra, xodimlarning tashqi ko‘rinishi, nutq madaniyati, brend hagidagi bilim
darajasi va professional xulg-atvori mijozlarda ijobiy taassurot shakllanishiga sezilarli darajada ta’sir ko‘rsatadi.
Chunki mijoz bilan birinchi bevosita aloga aynan ushbu xodimlar orgali amalga oshiriladi va bu jarayon
mahsulotning umumiy gabul gilinish darajasiga ta’sir etadi.

Shuningdek, ko‘rgazma muhiti ham muhim marketing omili sifatida qayd etildi. Xususan, yorug'‘lik, musiqa,
hid va umumiy atmosfera elementlari brendning umumiy giyofasini boyitadi hamda tashrif buyuruvchilarning
hissiy holatiga ijobiy ta’sir ko‘rsatadi. Bu jarayon neyromarketing yondashuvlari asosida insonning hissiy va
sezgi tizimiga ta’sir qilish orqali amalga oshiriladi va natijada mijozlarda brendga nisbatan ijobiy emotsional
bog‘lanish shakllanadi.

Delphi va AHP usullari yordamida olingan natijalar shuni ko‘rsatdiki, merchandayzing elementlari alohida-
alohida emas, balki yagona integratsiyalashgan tizim sifatida qo‘llanilgandagina maksimal samaradorlikka
erishish mumkin. Har bir franchayzing korxonasi o‘zining strategik maqsadlari, resurs salohiyati va bozor
sharoitlaridan kelib chigib ushbu elementlardan ustuvorlik asosida foydalanadi.

Umuman olganda, tadqiqot natijalari franchayzing asosida faoliyat yurituvchi korxonalar uchun
xalgqaro ko‘rgazmalarda merchandayzing dizayni va vizual marketing yondashuvlaridan foydalanish brend
taniluvchanligini oshirish, mijozlar e€’tiborini jalb qilish hamda xalgaro bozordagi ragobatbardoshlikni
kuchaytirishda muhim strategik vosita hisoblanishini ilmiy jihatdan asoslab berdi.

XULOSA VA TAKLIFLAR

Tadgiqot natijalari shuni ko‘rsatdiki, franchayzing modeli asosida faoliyat yurituvchi korxonalar uchun
xalgaro ko‘rgazmalarda mahsulot va xizmatlarni samarali taqdim etish zamonaviy merchandayzing dizayni
va vizual marketing yondashuvlari asosida tashkil etiigandagina yuqori natijalarga olib keladi. Xususan, vizual
identifikatsiya vositalari — logotip, korporativ ranglar va grafik belgilar — tashrif buyuruvchilarning e’tiborini
jalb gilishda hamda brendni tez va samarali identifikatsiya gilishda hal giluvchi omil sifatida namoyon bo‘ladi.
Interaktiv texnologiyalar yordamida mahsulot haqidagi axborotni tezkor, qulay va zamonaviy shaklda tagdim
etish imkoniyati esa mijozlar bilan kommunikatsiya samaradorligini oshirish, ularning giziqishini kuchaytirish
hamda savdo natijalarini yaxshilashga xizmat giladi.

Shuningdek, tadqiqot natijalari stend xodimlarining professional imiji, kommunikativ kompetensiyalari va
brend qadriyatlariga sodiqligi tashrif buyuruvchilarning qaror gabul qilish jarayoniga sezilarli darajada ta’sir
ko‘rsatishini tasdigladi. Mazkur omillar brendga nisbatan ijobiy munosabat shakllanishida muhim rol o‘ynaydi.
Bundan tashqari, samaradorlikni KPI (Key Performance Indicators) tizimi asosida muntazam baholab borish
franchayzing korxonalariga har bir ko‘'rgazma natijalarini kompleks tahlil gilish, mavjud kamchiliklarni aniglash
hamda keyingi marketing strategiyalarini takomillashtirish imkonini beradi. KPI tizimi ko‘rgazma samaradorligini
nafaqat tashrif buyuruvchilar soni, balki savdo hajmi, brend eslab qolish darajasi, yangi hamkorlik aloqalari
soni va mijozlar bilan o‘rnatilgan kommunikatsiyalar sifati kabi muhim ko‘rsatkichlar asosida baholash imkonini
yaratadi.

Umuman olganda, franchayzing modeli asosida faoliyat yurituvchi korxonalar mahsulot va xizmatlarini
xalgaro bozorlarda muvaffagiyatli taqdim etish uchun nafagat mahsulot sifati, balki uni qanday dizayn
asosida, ganday marketing kommunikatsiya vositalari orgali va ganday professional kadrlar ishtirokida
tagdim etilayotganiga ham alohida e’tibor garatishlari zarur. Shu nuqtai nazardan, merchandayzing dizayni
va vizual marketing strategiyalari franchayzing korxonalarining ragobatbardoshligini oshirish, brend imijini
mustahkamlash va global bozorlarda barqaror pozitsiyani egallashning muhim strategik vositasi hisoblanadi.

Tadgiqot natijalariga asoslanib, franchayzing korxonalarining xalgaro ko‘rgazmalardagi ishtirokini yanada
samarali tashkil etish uchun quyidagi amaliy tavsiyalar ishlab chiqildi:

1. Brendning vizual identifikatsiya tizimini mukammal shakllantirish — logotip, ranglar, shriftlar va dizayn
elementlarining yagona konsepsiya asosida go'llanilishini ta’minlash;

2. Zamonaviy interaktiv va raqamli texnologiyalardan keng foydalanish — raqamli displeylar, QR-kodlar,
multimedia taqdimotlar va AR/VR texnologiyalarini joriy etish orqali mijozlar bilan interaktiv alogani kuchaytirish;

3. Professional stend xodimlarini tanlash va ularning malakasini oshirish — kommunikativ ko‘nikmalari
rivojlangan, brend qadriyatlarini to‘liq tushunadigan va professional marketing kompetensiyalariga ega
mutaxassislarni jalb etish;

4. Ko‘rgazma maydonida emotsional va estetik muhitni yaratish — yorug'lik, ranglar, vizual elementlar va
umumiy atmosfera orqali tashrif buyuruvchilarda ijobiy emotsional taassurot shakllantirish;

5. KPI tizimi asosida marketing samaradorligini monitoring qgilish — ko‘rgazma natijalarini tizimli baholash,
strategik tahlil gilish va kelgusidagi marketing faoliyatini takomillashtirish.

Shunday qilib, tadgigot doirasida taklif etilgan merchandayzing dizayn yondashuvlari, Delphi va AHP usullari
asosida aniglangan ustuvor omillar hamda olingan ilmiy asoslangan natijalar franchayzing korxonalarining
xalgaro marketing strategiyalarini shakllantirishda muhim amaliy asos bo'lib xizmat giladi. Mazkur yondashuvlar
O‘zbekiston franchayzing korxonalarining xalgaro ko‘rgazmalardagi ishtirok samaradorligini oshirish, eksport
salohiyatini kengaytirish hamda milliy brendlarning global bozordagi ragobatbardoshligini mustahkamlashga
xizmat giladi.

Mazkur jurnalda magqolalar chop etish uchun quyidagi havolalarga
magqola, reklama, hikoya va boshqa ijodiy materiallar yuborishingiz mumkin.
Materiallar va reklamalar pullik asosda chop etiladi.

El.Pochta: sq143235@gmail.com
Bot: @iqtisodiyot_77
Tel.: 93 718 40 07

Jurnalga istalgan payt quyidagi rekvizitlar orgali obuna bo'lishingiz mumkin. Obuna bo‘lgach,
@iqtisodiyot_77 telegram sahifamizga to‘lov hagidagi ma’lumotni skrinshot yoki foto shaklida
jo‘natishingizni so‘raymiz. Shu asosda har oygi jurnal yangi sonini manzilingizga jo‘natamiz.

115

Yashil” igtisodiyot va taraqqiyot” jurnali 03.11.2022-yildan
O‘zbekiston Respublikasi Prezidenti Adminstratsiyasi huzuridagi
Axborot va ommaviy kommunikatsiyalar agentligi tomonidan
Ne566955 reyestr ragami tartibi bo‘yicha ro‘yxatdan o‘tkazilgan.
Litsenziya ragami: Ne046523. PNFL: 30407832680027

Manzilimiz: Toshkent shahar, Mirzo Ulug‘bek tumani
Kumushkon ko‘chasi, 26-uy.

